
La Acción de Tutela 



Puexa nejmach jiw 
colombiasatxot duilpi, 
wʉlljoeyaxael piejaxan 
duilpoxan wʉajan jiw 
pejew ijalwekpixot, 
puexa najʉpa 
kajachawaesaxael 
wʉajan ijalwekpi 
tataeflaliajwa jiw 
piejaxan.

¿Achax chiyaxaelkat jalwekpox jiw 
pejbʉ’wʉajantisox?
Pedo xanbichliajwapox ispox wʉajan tataefapi 1991wʉt, japox naktataefal wajaxan jiw 
piejaxan ampatʉajnʉtat wajbʉ’wʉajan wʉt kamta chaemsliajwa japox jatis naktataefal 
chiekal, asew  thiya wʉt o kejila malis asew jiama   nakchawawʉlth wʉt malis asew jiama 
nakjʉm-aech wʉtbej. 

Japox wʉajan jalwekax tisox japox xabich tampa malis chiekal chanaekabʉanabej. 
Japoxbej malech, nakwewe’pa-el abogado tadʉsliajwa. Japox pachaem 10 matkoyan wʉt 
japox isaxaeli chiekal daepsaxtat kamta chajia jʉm-aechpox.



¿Masikat derechos fundamentalestisox?
Japox jatisxot, contitucion política piejaxan, puexa najupaliajwa, pajut piejax pejnejchaxoelax 
isliajwa puexa japi lels jiw piejaxan articulo 11xot malis 41 contitucion piejax.
 
Derecho fundamentaltisox pedo jiw piejaxkolax japox  tataefalbej jiw piejaxan, duilaliajwa 
chamoeyaxtat malis isliajwa pajut nejxasinkpox.

¿Amalape tutela isliajwapi?
Jalpaeyaxael chaji ispox jaxotlape tutela japox is.

Tajax laejax nathiyapox malis puexa jiw thiyaspi 
duilpoxan.

Jʉmchiyaxelen dukpox, tajwʉl, tajwaech, tajwʉl poxa  
tajax idukxxot. 

Chiekal wʉlxaeyaxaelpuexa pejwʉlan ma 
ithiyapon malis dukpox pejbabej.



Kamta chiekal chapaeyaxael, xan lelax matabijs-enil wʉt o pansian matabijs-el 
wʉt lelax, xan  isaxaelen tutela jiaman nathiya wʉt malis aton thiyas wʉt xan  
isaxaelen tutela jiaman nathiya wʉt malis aton thiyas wʉtbej japon matabijs-el 
wʉt lelax. 

¿Achanxotkat tutela 
chaxdusaxaelam?
Nejmach juez matabijpon duilpi colombiasat pijiw. Pomatkoya, nejmach hora wʉt 
nabich-el wʉt japi, asax ajil tataefalpox jiw piejaxan.

Tutela ampoxkal is asax ajil wʉt asew naexasis-el japon jʉm-aechpox.

 

https://procesojudicial.ramajudicial.gov.co/TutelaEnLinea



¿Amalape wʉajan 
jalwekpi jʉmnotpox?
Japoxla do juez jʉm-aechpox xan lelxpoxliajwa:

Pejwʉl puexa

Japon aton pejwʉl puexa, babejcho thiyapi 
jiw puexa.

Nabʉ’wʉajan paeipox

Juez jʉm-aechpox chiekal nejjʉmtae chiekal 
isliajwa tutela jʉm-aechpox.

Nejtapaefʉt kaematkoi nejchaxoelaliajwa pe 
xensaxil chajia jʉmdutpox 48 hora.

Thiyas jiw piejaxan japi isaxael wʉajan 
tataeflaliajwa jiw piejaxan.

Juez jʉmchiyaxael kamta. Masonam o laeyaxael 
malis asaxbej japi matabijaliajwa juez 
jʉm-aechpox.



Juez jʉmchiyaxael tres wʉajan: 

¿Acha bichaxkat is wʉajan 
tataefal malis wʉajan jalwekpi 
jiwliajwa?
Wʉajan tataealpi ampox isaxaeli, chiekal taeyaxaeli malis 
jʉmchiyaxaelbejpi jasoxjepox, jueces ispox wʉajan jalwekpiliajwa 
amxot Colombiasatxot. Wʉajan tataefalpi taen wʉt wʉajan jalwekpi 
chiekal is wʉt do ja-aech wʉt ampox isaxaeli:

Japox chiekal isaxael juez jʉm-aechpox asamatkoi 
Isaxaelpoxliajwa ma chajia jʉmchiyaxaelpox japababiejax, 
japox jachi-el wʉt japon multaxaeson  chiekal is-elxot juez 
chajia jʉm-aechpox. 
Japox japon chiekal isaxael tutela jʉm-aechpox. Ma 
inafo’apox, japox isaxael tres matkoi pat wʉt japon 
jʉmchiyael. Japox
Bʉ’jʉmchiyaxaes defensores paklowax pijiw. Japox asax 
paeyaxael defensoxjiw ma ispon tutelatisox.

Isaxil chaemil wʉt juez jʉm-aechpox 
Xaliaxsaxael juez jʉm-aechpox chaemilxot
Juez jʉm-aechpox  chiekal naewesaxael.
Chaemsaxael pejme chajia ispox, tabejpox jiw pajut.
Chaemsaxael puexa chajia chaemilpox malis chajia 
jʉm-aechpoxbej.


